
Matumuuna siunnersuutigaara Naalakkersuisut peqquneqassasut Danskit 

Naalakkersuisuinut saaffiginneqqullugit Kangaatsiami piaartumik politeqarfeqalernissaanik 

noqqaassuteqaqqullugit.  

(Inatsisartunut ilaasortaq Hans Aronsen, Inuit Ataqatigiit) 

 

Siullermeerinninneq 

Naleqqamiit Inatsisartunut ilaasortaq Hans Aronsen, Inuit Ataqatigiit, siunnersuutaanut 

qutsaviginiarparput. 

 

Ullumikkut Danskit naalagaaffianni oqartussaatillugit, ataasiaannarata aqqusaarparput 

oqartussaaffiminnik kivitserusunnginnerat. 

 

Naleqqami assersuutitut tigusinnaasarput tassaavoq 2012-imi Danmarkimi annaassiniarneq pillugu 

nalunaarusiaq1. Qupperneq 40-mi ersarippoq taamani aningaasartuutissat naatsorsuutaasut ukiumut 

330 mio pallillugit naatsorsuutaasut. Qulimiguullit angisuut minnerpaamik pingasut, 

nakorsaqarlutik annaassiniartullit. Nunatsinni naammaginarpa akisussaaffimminnik kivitsinerat? 

 

Aamma politiinut tunngatillugu siusinnerusukkut aporfiusimasoq tassaavoq nunatsinni politiit 

akissarsiamikkut assiginngisitaarnerat, ullumikkumut suli ingerlasoq. Politiillu atortuinik 

nutarterineq aamma imaannaanngeqaaq Danskit naalagaaffiannut akisussaaffiannik 

kivitseqqunissaq. 

 

Ullumikkut killiffipput, aali 1953-imiilli Danskit naalagaaffianiititaalluta. 

 

Ila aali ilaasa ”naalagaaffeqatigiinnermik” taasaraat, nunarput naalagaaffiunngitsoq. 

Naammagittarusaarniarpugut, imaluunniit piumasaqartarniarpugut? 

Taamatut Naleqqamiit oqaaseqarluta siunnersuut taamatut isikkoqartillugu taperserparput. 

                                                           
1 https://www.ft.dk/samling/20111/almdel/FOU/bilag/138/1138506.pdf 


